
Da fâ rïe ch'a terminiæ

Chi sà poi con de legnæ.


Piggiæ exempio, ommi majæ

Da sta föa de no lasciâ

Da-e moggê mai fâ o compâ!



VI.Dunque avanti de galoppa!
Chi gh'è un chi ha o vento in poppa

Ch'o se spazia, o se demöa

Manda in lûsso a so Scignöa

Pe-i gren buschi do mestê,

Pe-o sciûscetto da portê.



VII.Miæ quest'atra madamimn-a
Gran contessa Pipelè

Tanto pinn-a de dottrinna

Ch'a no parla che italian,

Ch'a non ûrla che franseize

Ch'a n'intende ciù o Zeneize

Pe ese stæta, tûtti o san,

In collëgio qualche meize!!

